
SO‘ZBEKISTONDA 

INNOVATSION 
JOZIBADORLIK ASOSIDA 

OLIY TALIM XIZMATLARINI 
RIVOJLANTIRISH

Jonuzokov M. K.
TDIU, “Iqtisodiyot va biznes” kafedrasi assistent-o‘qituvchisi

Annotatsiya: Mazkur maqolada Respublika oliy ta’lim xizmatlarini rivojlantirishda investitsiyalash muhitini yanada yax
shilash va uning jozibadorligini oshirish muhim ahamiyatga ega ekanligi hamda innovatsion jozibadorlikning iqtisodiy 
mohiyati, uning manbalari, amalga oshirish bosqichlari hamda natijadorligi ilmiy asoslanadi.

Kalit so‘zlar: investitsiya muhiti, innovatsion jozibadorlik, taraqqiyot strategiyasi, ta’lim xizmatlarida innovatsion joziba
dorlik, innovatsion jozibadorlik natijadorligi.
Abstract: In this article, the importance of further improving the investment environment and increasing its attractiveness 
in the development of the Republic’s higher education services is discussed, as is the economic nature of innovative 
attractiveness, its sources, stages of implementation, and effectiveness.

Key words: investment environment, innovative attractiveness, development strategy, innovative attractiveness in educa
tional services, effectiveness of innovative attractiveness.
Аннотация: В данной статье научно обосновано значение дальнейшего совершенствования инвестиционной 
привлекательности в развитии услуг высшего образования Республики Узбекистан, а также даны экономические 
основы содержания инновационной привлекательности, ее источники, этапы развития, реализация и результа
тивности.

Ключевые слова: инвестиционная среда, инновационная привлекательность, стратегия развития, инновационная 
привлекательность в сфере образовательных услуг, эффективность инновационной привлекательности.

K I R I S H
O‘zbekiston iqtisodiyotini jadal rivojlantirish imkoniyati sifatida Respublika iqtisodiyotining tarmoq va soha

lariga investitsiyalarni jalb etishni ko‘paytirish muhim hisoblanadi. Ushbu jarayonni tizimli shakllantirishda 
investitsion jozibadorlik alohida ahamiyatga ega. Bu borada O‘zbekiston Respublikasi Prezidentining 2022-yil 
28-yanvardagi PF-60-sonli Farmoni bilan tasdiqlangan “2022-2026-yillarga mo‘ljallangan Yangi O‘zbekiston
ning taraqqiyot strategiyasi”da ta’kidlanganidek, “Mamlakatda investitsiya muhitini yanada yaxshilash va uning 
jozibadorligini oshirish, kelgusi besh yilda 120 milliard AQSH dollari, jumladan 70 milliard dollar xorijiy investit
siyalarni jalb etish choralarini ko‘rish”1, shu bilan birga “davlat – xususiy sheriklik asosida energetika, transport, 
sog‘liqni saqlash, talim... va boshqa sohalarga 14 milliard AQSH dollarga teng investitsiya jalb etish”2 muhim 
vazifa sifatida belgilangan. Ushbu vazifalarni amalga oshirishda iqtisodiyotning muhim sohasi hisoblangan talim 
xizmatlari bo‘yicha investitsion jozibadorlikga katta ehtiyoj sezilib va bu yo‘nalishda chuqur ilmiy tadqiqotlar olib 
borishni taqozo etmoqda.

M A V Z U G A  O I D  A D A B I Y O T L A R  T A H L I L I
Investitsiyalarni iqtisodiyotning muhim tarmoq va sohalarga jalb qilishni tizimli tashkil etish va uning jozi

badorligini oshirish bo‘yicha bir qator soha olimlari va mutaxassislarining ilmiy qarashlari mavjud. Jumladan, 

1 O‘zbekiston Respublikasi Prezidentining 2022 yil 28-yanvardagi “2022–2026-yillarga mo‘ljallangan Yangi O‘zbekistonning Taraqqiyot 
strategiyasi” to‘g‘risida PF-60-son Farmoni

2 O‘zbekiston Respublikasi Prezidentining 2022 yil 28-yanvardagi “2022–2026-yillarga mo‘ljallangan Yangi O‘zbekistonning Taraqqiyot 
strategiyasi” to‘g‘risida PF-60-son Farmoni



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

458 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

jahonning yetakchi olimlaridan investitsion faoliyat samaradorligi bo‘yicha Y. Shumpeter3, M. Porter4, K. Mak
konnell va S. Bryular5 iqtisodiyotning tarmoq va sohalariga investitsiyalarni jalb etishda yangi iqtisodiy imkoni
yatlarni vujudga keltirishlik bo‘yicha o‘z ilmiy qarashlarini bayon etgan. Shuningdek bu borada MDH davlatlari 
olimlaridan L. I. Abalkin6, A. A. Dinkin7, V. V. Bocharov8 ham mazkur yo‘nalishda ilmiytadqiqotlar olib borib, 
ularning fikricha investitsiyalar moddiy va nomoddiy boyliklarni ifodalaydi hamda ular turli faoliyat turlari va 
sohalariga yuqori samara olish maqsadida kiritiladi, shuningdek, ushbu jarayonni keyingi taraqqiyoti investit
sion jozibadorlikka bevosita bog‘langan bo‘ladi.

T A D Q I Q O T  M E T O D O L O G I YA S I
Mazkur tadqiqot jarayonida ilmiy bilishning analiz, sintez, statistik tahlil, abstrakt-mantiqiy fikrlash va 

istiqbolli prognozlash usullaridan keng foydalanilgan.

T A H L I L  V A  N A T I J A L A R
Iqtisodiyotning investitsiyalarga bo‘lgan ehtiyojini qondirishda investitsion jozibadorlik alohida iqtisodiy 

kate goriya sifatida chuqur tadqiq etishni taqozo etadi. Tadqiqot natijalariga ko‘ra, iqtisodiyotda investitsion jozi
badorlik – bu Respublikamizdagi barcha tarmoq va sohalarni rivojlantirish uchun zarur bo‘lgan investitsiyalar 
oqimini vujudga keltira olish imkoniyati(salohiyati) ni ifodalovchi faoliyatdan iboratdir. Oliy talim xizmatlari inves
titsion jozibadorligi bu – Respublikamizdagi oliy talim xizmatlari samaradorligini oshirish imkoniyatini yaratuvchi 
investitsiya oqimini vujudga keltirish salohiyatini ifodalovchi faoliyatdir.

Shunday ekan, investitsion jozibadorlik oliy talim xizmatlarini sifatli va samarali amalga oshirishda eng 
muhim zarurat ekanligi bilan xarakterlanadi. Oliy ta’lim xizmatlari investitsion jozibadorligi alohida olingan 
OTM(oliy talim muassasasi)lardagi investitsiya oqimini oshirishga asoslanadi. Masalan, bugungi kunda Res
publikamizda investitsion jozibador davlat OTMlari sifatida O‘zbekiston Milliy Universiteti, Toshkent davlat tex
nika universiteti, Toshkent davlat iqtisodiyot universiteti, Toshkent davlat axborot texnologiyalari universitetlari 
alohida o‘ringa ega. Ular ichki investitsiyalar bilan bir qatorda, xorijiy investitsiyalar va homiylik mablag‘laridan 
ham keng foydalanmoqda.

Yuqoridagilardan kelib chiqib, investitsion jozibadorlik alohida iqtisodiy kategoriya sifatida O‘zbekistonda 
Oliy talim tizimida investitsiyalar oqimini vujudga keltira olish salohiyati bilan mazkur soha taraqqiyoti uchun 
yangi iqtisodiy imkoniyatlarni vujudga keltiradi.

Tadqiqot natijalariga ko‘ra, Respublika oliy talim xizmatlarining investitsion jozibadorligini shakllantiruvchi 
manbalar mavjud bo‘lib va ular quyidagilardan iborat:

● OTMlarning o‘z mablag‘lari(talabalarning kontrakt to‘lovlaridan tushgan mablag‘lar, ilmiy tadqiqot ish
lanmalaridan olingan mablag‘lar, xo‘jalik hisobidan olinadigan mablag‘lar);

● davlat budjeti mablag‘lari va budjetdan tashqari fondlar mablag‘lari;
● xalqaro moliya institutlari mablag‘lari (Jahon moliya banki, Yevropa tiklanish va taraqqiyot banki, Eksim 

bank va boshqalar);
● tijorat banklari kreditlari va boshqa qarz mablag‘lari;
● to‘g‘ridan to‘g‘ri xorijiy investitsiyalar va kreditlar;
● homiylik mablag‘lari va boshqalar.
Ilmiy tadqiqot natijalari shuni ko‘rsatmoqdaki, Respublikamiz Oliy talim xizmatlari uchun investitsiyalar oqi

mini tizimli tashkil etishda investitsiya jozibadorligi bo‘yicha quyidagi bosqichlar mavjud:
■ Investitsilarni qidirish va izlab topish;
■ Investorlar bilan investitsiya shartlarini kelishib olish;
■ Investitsiyalardan samarali va maqsadli foydalanish;
■ Investitsion jozibadorlik darajasiga erishish va bunda jozibadorlik asosida mablag‘lar kelishini(berili-

shini) tizimli yo‘lga qo‘yish.
Respublika Oliy talim xizmatlarini yuqori samaradorlikka erishishining muhim sharti bo‘lib, oliy ta’limning 

investitsion jozibadorligi hisoblanadi.
Tahlil natijalariga ko‘ra, oliy talimga investitsiyalarni jalb etish bo‘yicha investitsion jozibadorlik quyidagi bir 

qator ustunliklarga ega(1-rasm).

3 https://ru.wikipedia.org/wiki/Теория_экономического_развития_(книга) 
4 https://eesa-journal.com/ekonomicheskie-nauki/nauchnyj-vklad-m-portera-v-razvitie-teorii-konkurencii/ 
5 https://ru.wikipedia.org/wiki/Экономикс_(учебник) 
6 Политическая экономия и экономическая политика. М.: Мысль, 2010г. 
7 Наука дальновидности: как преуспеть в стратегическом прогнозировании и планировании // “Проблемы прогнозирования”, 

2023 №3
8 library.lgaki.info:404/2017/Бочаров_Фин_анализ.pdf 

S1-rasm: Respublika oliy talimi xizmatlari bo‘yicha investitsion jozibadorlik ustunliklari

Investitsiyalarni bevosita jalb etish Investitsiyalarni jozibadorlik asosida
 davlat budjetida belgilangan va budjetdan 
tashqari fondlardan ajratiladigan mablag‘lar;
-OTMdagi moliyaviy mablag‘lar;
bank kreditlari va boshqa kredit mablag‘lari.

ehtiyoj asosida unga mos budjet mablag‘larini ajratish va budjetdan 
tashqari fondlardan olinadigan mablag‘larning mavjudligi;
xalqaro moliya institutlarining mablag‘larining mavjudligi va ulardan 
ehtiyojga mos foydalanish;
-homiylik mablag‘lari va ulardan OTM ehtiyojida foydalanish;
-OTMning o‘z mablag‘larining mavjudligi;
tijorat banklari kreditlari va boshqa kredit mablag‘laridan foydalanish.

Yuqorida bayon qilingan rasmda keltirilgan oliy ta’lim tizimidagi investitsion jozibadorlik ustunliklaridan 
ko‘rinib turibdiki, mazkur faoliyat ta’lim sohasida yuqori malakali, bilimli va zamon talabiga javob beradigan 
kadrlarni yetkazib berishda yangi imkoniyatlarni yaratadi. Shu sababli, bizning fikrimizcha, Respublikamizdagi 
ta’lim sohasida investitsion jozibadorlik natijadorligiga(samadorligiga) erishish muhim hisoblanadi. O‘zbekis
tondagi bugungi ijtimoiy iqtisodiy va investitsion sharoit oliy talimga xizmat ko‘rsatish bo‘yicha quyidagi nati
jadorlikni ta’minlaydi(2-rasm):

2-rasm: Respublikadagi davlat OTMlarining investitsion jozibadorlik natijadorligi

X U L O S A  V A  T A K L I F L A R
O‘zbekistonda oliy talim xizmatlarini rivojlantirish bo‘yicha investitsion jozibadorlik Respublika iqtisodiyotini 

jadal rivojlantirishda quyidagi yangi imkoniyatlarni shakllantiradi:
■ Respublika iqtisodiyotning ishlab chiqarish va xizmat ko‘rsatish sohasi uchun yuqori malakali kadrlar 

tizimli tayyorlashning tizimi yaratiladi;
■ Mamlakat aholining turmush darajasi va sifati keskin oshadi;

■ Respublika ilm-fanida yangi innovatsiyalar yaratish imkoniyati kengayadi;
■ Respublikada “OTMlarga investitsiya – bu kelajakka investitsiya” tamoyili asosida kelajak iqtisodiyoti 

yaratiladi;
■ Yangi O‘zbekistonning kelajak avlodini tarbiyalash bo‘yicha Uchinchi Renessansning moliyaviy-iqti

sodiy poydevori yaratiladi.
Umuman yuqoridagilardan kelib chiqib ta`kidlash zarurki, O‘zbekistonda innovatsion jozibadorlik asosida 

oliy talim xizmatlarini rivojlantirish iqtisodiyotni jadal taraqqiyotining muhim asosi bo‘lib xizmat qiladi.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekiston

ning Taraqqiyot strategiyasi” to‘g‘risida PF-60-son Farmoni
2. Политическая экономия и экономическая политика. –М.: Мысль, 2010 г. 
3. Наука дальновидности: как преуспеть в стратегическом прогнозировании и планировании // “Проблемы 

прогнозирования”, –2023 №3.
4. library.lgaki.info:404/2017/Бочаров_Фин_анализ.pdf. 
5. https://ru.wikipedia.org/wiki/Теория_экономического_развития_(книга). 
6. https://eesa-journal.com/ekonomicheskie-nauki/nauchnyj-vklad-m-portera-v-razvitie-teorii-konkurencii.
7. https://ru.wikipedia.org/wiki/Экономикс_(учебник).

